
TIJORAT BANKLARI CHAKANA XIZMATLARINI 
RIVOJLANTIRISHNING NAZARIY ASOSLARI
Axmedov Sardorbek Abdukarim o‘g‘li

Annotatsiya. Jahon iqtisodiyotida kuzatilayotgan noaniqliklar va moliyaviy xatarlarni hisobga olgan holda, bank tizimin-
ing barqaror rivojlanish maqsadlarini amalga oshirish vazifasi ham dolzarb bo‘lib qolmoqda. Chakana bank xizmatlarini 
ko‘rsatishda innovatsion biznes modellarning joriy etilishi, raqamli texnologiyalar asosida taklif etilayotgan chakana mahsu-
lot va xizmatlar ko‘lamini kengaytirish, ularni diversifikatsiyalash, operatsion va bozor risklarini pasaytirish hamda kiberxavf-
sizlik darajasini oshirish dolzarb sanaladi. Ushbu tadqiqot ishida tijorat banklarining chakana xizmatlarini rivojlantirish 
hamda mavjud muammolarni bartaraf etishning nazariy asoslari o‘rganilgan.

Kalit so‘zlar: tijorat banklari, chakana xizmatlar, raqamli bank xizmatlari, kreditlar, depozitlar, metodologiya, nazariy aso-
slar.

Abstract. Given the uncertainties and financial risks observed in the global economy, ensuring the sustainable devel-
opment of the banking system remains an important objective. The introduction of innovative business models in retail 
banking, the expansion and diversification of retail products and services offered through digital technologies, the reduction 
of operational and market risks, and the enhancement of cybersecurity are considered increasingly relevant. This study 
examines the theoretical foundations for the development of retail banking services by commercial banks and for address-
ing existing challenges.

Keywords: commercial banks, retail banking services, digital banking services, loans, deposits, methodology, theoretical 
foundations.

Аннотация. С учётом неопределённости и финансовых рисков, наблюдаемых в мировой экономике, обеспечение 
устойчивого развития банковской системы остаётся важной задачей. Актуальное значение имеют внедрение 
инновационных бизнес-моделей в сфере розничных банковских услуг, расширение и диверсификация розничных 
продуктов и услуг, предлагаемых на основе цифровых технологий, снижение операционных и рыночных рисков, 
а также повышение уровня кибербезопасности. В данном исследовании рассматриваются теоретические основы 
развития розничных услуг коммерческих банков и устранения существующих проблем.

Ключевые слова: коммерческие банки, розничные банковские услуги, цифровые банковские услуги, кредиты, 
депозиты, методология, теоретические основы.

K I R I S H
Amalga oshirilgan tadqiqot natijalariga ko‘ra, tijorat banklari faoliyatida yuz berayotgan jarayonlar, eng muhim 

tendensiya va trendlar, moliyaviy xizmatlar bozorida raqobat yuqori bo‘lgan yo‘nalish, faol moliyaviy innovatsiyalar 
jalb etilayotgan sohalardan biri chakana bank xizmatlari yo‘nalishi ekanligidan dalolat beradi. Shunga qaramasdan, 
chakana bank xizmatlarining iqtisodiy mohiyati va tarkibiy tuzilmasini tasniflashga oid ilmiy va amaliy manbalarda 
turli ilmiy yondashuvlar mavjud.

Ilmiy va amaliy manbalar tahlili ko‘rsatadiki, bugungi kunda chakana bank xizmatlarini tasniflash borasida 
yagona yondashuv ishlab chiqilmagan. Xususan, F. Suyarovning “Chakana bank xizmatlari bozori” nomli maqolasida 
tijorat banklari chakana xizmatlariga riteyl banking sifatida yondashilib, «Riteyl banking – jismoniy shaxslar uchun 
ko‘plab bank xizmatlarini yetkazib berishdir»6 degan xulosaga kelingan. Rossiyalik olimlar G.N. Beloglazova, A.M. 
Tavasiyevlarning fikricha, bank xizmatining negizida operatsiya yotadi, ya’ni bank operatsiyasi natijasida bank 
xizmati yaratiladi va ushbu operatsiya bank mijozi talabini qanoatlantiradi.

Yuqorida qayd etilgan talqinlarning umumiy xususiyati shundaki, chakana xizmatlar jismoniy shaxslarning 
korporativ xizmatlar biznes subyektlari uchun qaratilgan degan xulosada o‘z ifodasini topadi. Bunday holat, 
fikrimizcha, tadqiqot obyektiga xos bo‘lgan muammolarni aniqlash va ularni bartaraf etish yuzasidan ilmiy taklif 
va amaliy tavsiyalar ishlab chiqish imkonini cheklaydi. Bundan tashqari, chakana moliyaviy xizmatlar sohasidagi 
transformatsion jarayonlar va strategik tendensiyalarning e’tibordan chetda qolishiga sababchi bo‘ladi. Buni 
e’tiborga olgan holda, ilmiy tadqiqot ishida chakana bank xizmatlari – bu jismoniy shaxslarning moliyaviy va 
turmush tarzi bilan bog‘liq xizmatlarga bo‘lgan ehtiyojini qondirish uchun mo‘ljallangan bank xizmatlari degan 
xulosaga kelindi.

Chakana moliyaviy xizmatlarni yanada rivojlantirish sohasidagi ilg‘or xorij tajribasini o‘rganish borasidagi 
tadqiqotlar bugungi kunda uzoq muddatli ahamiyat kasb etuvchi bir qator tendensiyalarni yuzaga kelganligini 
ko‘rsatadi. Bunday tendensiyalar, fikrimizcha, chakana bank xizmatlarini ko‘rsatishga ixtisoslashgan va bank 
litsenziyasiga ega bo‘lgan tashkilotlar tomonidan mobil ilovalardan foydalanish ko‘lamining kengayib borishi, 
insonlarning hayotiy ehtiyojlari bilan bog‘liq to‘lovlar tizimining jadal rivojlanib borishi, P2P-tranzaksiyalar 
segmentida raqobatning kuchayishi hamda Super-app texnologiyalaridan foydalanish ko‘lamining kengayib 
borishida o‘z ifodasini topadi.

Tijorat banklari tomonidan chakana xizmatlarni rivojlantirishga qaratilgan ko‘plab fikrlar mahalliy tadqiqotchi 
olimlar tomonidan keltirilgan. Mamlakatimiz iqtisodchi olimlari Sattorov O.B. (2018), Nafasov D.B. (2020), 
Ibroximov I.Sh. (2024), Rahimnazarov S.D. (2023), Ziyodilloyev X.R. (2024) o‘z ilmiy izlanishlarida tijorat banklari 
tomonidan jismoniy shaxslarga ko‘rsatilayotgan xizmatlar sifatini oshirish, banklarning chakana xizmatlarini 
rivojlantirish masalalari, tijorat banklarining daromad bazasini mustahkamlash va tijorat banklari kredit portfelini 
optimallashtirish yo‘nalishlariga alohida urg‘u berilgan. Xususan, iqtisodchi olim, PhD Ibroximov I.Sh. ilmiy 
izlanishlari shuni ko‘rsatadiki, tijorat banklari kredit so‘rab murojaat qilgan har bir jismoniy shaxsga qarz berishga 
tayyor emasligi, chunki qarzdorni baholashi, kredit riskini aniqlash kerakligi, ya’ni mijozning kreditni qaytarish 
qobiliyatiga ta’sir qiluvchi omillarning kuchli va zaif tomonlarini o‘rganish bankning muhim vazifasi ekanligi 
ta’kidlangan1.

Izlanishlar shuni ko‘rsatadiki, “Yangi O‘zbekiston” bank tizimining kreditlar tarkibida uy xo‘jaliklari sektorining 
kredit faolligi sezilarli tarzda ortib bormoqda. Statistik ma’lumotlar shuni ko‘rsatadiki, so‘nggi yillarda banklar 
biznes faoliyatida chakana bank xizmatlari yo‘nalishi sezilarli faollashganligi, shuningdek, bank bozorida biznes 
modeli asosan chakana xizmatlariga yo‘naltirilganligini ko‘rishimiz mumkin. Sifatli bank xizmatlarining ko‘rsatilishi 
banklar faoliyatining eng muhim yo‘nalishlaridan hisoblanadi. Bu tijorat banklari faoliyatining salmoqli qismi va 
bank sektori yuksalishi omili hisoblanadi. Ushbu yo‘nalish resurslarni jalb qilish usuli va manbai, shuningdek, ijobiy 
moliyaviy natija, ya’ni foyda olish maqsadida banklar tomonidan resurslarni to‘g‘ri joylashtirishda namoyon bo‘ladi.

1-rasm. Chakana bank xizmatlarining sifatini yaxshilash elementlari2

Tadqiqotlar tijorat banklari tomonidan taklif etilayotgan chakana xizmat turlari va hajmining oshib borishi yoki 
muayyan darajada cheklanishi aholining real daromadlari dinamikasi va iste’mol xarajatlari tarkibiy tuzilmasidagi 
o‘zgarishlar, axborot-kommunikatsiya va aloqa tarmoqlarining rivojlanish darajasi, moliyaviy vositachilik 
xizmatlari va moliya bozori instrumentlarining rivojlanganligi hamda moliyaviy inklyuzivlik (ommaboplik) kabi 
makrodarajadagi omillar ta’sirida yuzaga keladi. Shuni alohida qayd etish lozimki, bank faoliyatining muayyan 
sohalarida inson omili ta’sirini kamaytirish samaradorlikni ta’minlash imkoniyatini bersa, chakana xizmatlar sohasi 
(to‘lovlardan tashqari) mijozlar bilan bevosita muloqotni talab qiladi. Buning natijasida raqamli bank sifatida 

1	  Ibroximov I.Sh., “Tijorat banklari tomonidan jismoniy shaxslarga ko’rsatilayotgan xizmatlar sifatini oshirish”, Iqtisodiyot fanlari bo‘yicha  
falsafa  doktori (PhD) ilmiy darajasini olish uchun bajarilgan diss. Avtoreferati ma’lumotlari. b-9.

2	  Manba: Muallif ishlanmasi.

pozitsiyalanayotgan banklarda xodimlarni saqlash xarajatlari oshib bormoqda.
Quyida keltirilgan rasmda jismoniy shaxslarni kreditlash jarayonini baholashga ta’sir etuvchi omillarni 

keltiramiz.

2-rasm. Tijorat banklarida chakana xizmatlarni baholashga ta’sir etuvchi omillar3

Tijorat banklarining raqobatbardoshlikni ta’minlashidagi eng samarali yo‘li “mijozlarning unga bo‘lgan 
ishonchini qozonish va ular uchun barcha qulayliklarni yaratish, shuningdek, xizmatlar turi, sifati va tezkorligini 
oshirish hisoblanadi. Banklar raqobatbardoshlikni ta’minlashi uchun zamonaviy bank xizmatlarini joriy etishga, 
yangi texnologiyalardan foydalanishga yanada ko‘proq ehtiyoj sezmoqdalar”. Ta’kidlash lozim, bank sohasida raqobat 
darajasi yuqori bo‘lib, mijozlar bazasining tez-tez o‘zgarishi muhim boshqaruv masalalaridan biri hisoblanadi. 
Mahsulotlar va xizmatlarni sotish va bank moliyaviy resurslarini taqdim etish bo‘yicha mijozlarni diqqat bilan 
segmentatsiyalash zarurat bo‘lib qoldi. Kuchli raqobat mijozlarning yuqori darajadagi iste’mol darajasidan kelib 
chiqqan holda zamonaviy bank faoliyatini yaratish, istiqbolli mijozlarga mahsulot va xizmatlarni targ‘ib qilish, 
daromadlarni oshirish, sodiq mijozlar bazasini yaxshilashning samarali yo‘llarini topishni talab qilmoqda.

Quyida keltirilgan rasmda tijorat banklarida mijozlarning hayot sikli davomida duch keladigan tuzilmaviy 
muammolarini Jahon bankining “Iste’molchilar ovozi” so‘rovnomasi natijalariga tayangan holda ko‘rishimiz 
mumkin.

3-rasm. Bankda mijozlarning hayot sikli davomida duch keladigan tuzilmaviy muammolar4

3	  Manba: Muallif ishlanmasi..
4	  Manba: Muallif ishlanmasi.



M U H A N D I S L I K  VA  I Q T I S O D I Y O T

393

2026-yil, mart.

	 Yuqorida keltirilgan ma’lumotlar asosida aytish mumkinki, so‘rovnomada ishtirok etganlarning 82 foizi 
yangi mijoz segmentlarini aniqlashda jiddiy muammolarga duch kelayotganini tan olganligini ta’kidlash lozim. 
Bu esa ma’lumotlarga asoslangan qaror qabul qilishda tizimli bo‘shliqlarning mavjudligini ko‘rsatadi. Bunday 
murakkabliklar va ma’lumotlardan samarali foydalanishdagi cheklovlarni hal etish uchun ko‘plab rivojlanayotgan 
mamlakatlar RegTech (regulyator texnologiyalar) va SupTech (nazorat texnologiyalari) yechimlarini joriy etishni 
ustuvor vazifa sifatida ko‘rishmoqda. Bu texnologiyalar orqali tijorat banklari hamda nazorat organlari ma’lumotlarni 
to‘plash, tahlil qilish va nazorat qilish jarayonlarini avtomatlashtirib, ma’lumotlarga asoslangan, yuqori samarali va 
xavfsiz moliyaviy muhitni shakllantirish imkoniyatiga ega bo‘lishlari alohida respondentlar tomonidan ta’kidlangan.

	 Quyida keltirilgan rasmda mamlakatimizda tijorat banklari tomonidan ko‘rsatilayotgan bank xizmatlarini 
yaxshilash zaruratini Iqtisodiy tadqiqotlar va islohotlar markazi (ITIM) tomonidan o‘tkazilgan so‘rov natijalari 
asosida keltiramiz.

4-rasm.  Tijorat banklari chakana xizmatlarini yaxshilash zarurati, (%da)5

X U L O S A  V A  T A K L I F L A R
Tijorat banklari chakana xizmatlariga bo‘lgan yuqori talab banklar uchun ushbu yo‘nalishda xizmatlarni 

kengaytirish, shartlarni soddalashtirish va tezkorlikni oshirish zaruriyatini bildiradi. Shuningdek, to‘lov 
xizmatlarini yaxshilash zaruriyati ham muhim omil hisoblanadi, ya’ni kundalik hayotda foydalanuvchilar uchun 
qulay to‘lov tizimlari (kommunal xizmatlar, mobil to‘lovlar) muhim ahamiyatga ega. Bu xizmatlarning samaradorligi 
bank obro‘siga bevosita ta’sir qiladi. Pul o‘tkazmalari, depozitlar va valyuta operatsiyalari esa nisbatan kamroq 
foydalanilmoqda. Depozit va valyuta xizmatlariga bo‘lgan ishonchni oshirish uchun moliyaviy savodxonlikni 
rivojlantirish muhim ahamiyat kasb etadi. Banklar omonat stavkalarini jozibador qilish va depozitlar bo‘yicha 
kafolatli tizimlarni ommalashtirishga e’tibor qaratishlari kerakligi bilan izohlanadi.

